
Donostian, Diputazioan, 1966-XI1-30.

Bildu dira: Dassance, buru, Arrue, Erkiaga, Zavala, Larzabal, Villasante, Lekuona,
Satrustegi, Lafitte, Eppherre, Mitxelena, Irigaray, Lojendio, San Martin, Labayen eta
Irigoyen euskaltzaifiak. Xalbador Garmendia, Ofatibia, Loidi, Valverde, Goenaga,
Oleaga, Altuna, Santamaria, Arkotxa, Juan Garmendia, Juan Goikoetxea S. J., Oregi,
Lizundia, Saizarbitoria, Juan M.a Lekuona, Sarasola, Etxaniz eta Beobide lagun-
tzailleak.

Dassantzek itz batzuek esan ditu asiera eman baifio lehen, otoitzaren ondoren.

Barandiaran-ek ezin etorria adierazi du.

Laguntzaille berri batzuen erantzunak, izendapena ontzat arturik, irakurri dira:
Efiaut Etchamendy, J. B. Etcheberry, Migel J. Urmeneta, J. Karraskedo Olarra, Pa-
trick Farrell, José Maria Etxaburu, L. Jauregi. Idiart-ek ere baietza eman duela esan
da. Monzon jaunaren Kkarta bat ere irakurri da. D. Peillen-ek karta baten bidez es-
kerrak ematen dizkio Euskaltzaindiari artu duen novela-sariagatik.

Irigoyen-ek esan du «Ministerio de Educaciéon y Ciencia»-ri egin diogun eska-
bidea Pedro Yrizar-en bidez entregatu dala abenduaren 20-an.

«Asociacion de Txistularis»-ek karta batean «Ministerio de Educacion y Cien-
ciarri egindako eskabidearen kopia eskatzen digu, berak ere beste ainbeste egiteko
asmoz, gurea ontzat arturik. Pozik ikusten da eta eman bekie.

Irigoyen-ek esan du Bizkaiko Diputazioak «Catedra-Instituto de Linguistica Vas-
ca» sortu duela eta Deustu-ko Universidadeko Letra Fakultadearen barruan jarri.
Ortarako Patronato bat izendatu da: Buru, Bizkaiko Diputazioko presidente jauna.
Bozdunak, Deustu-ko Clniversidadeko erretore jauna, Diputazioko Edukazio komisioko
presidentea, Deustu-ko Universidadeko Letra Fakultadearen dekanoa, Mario Grande
Bilboko Erdi Irakaskintzaren Institutoko zuzendaria eta bera Euskaltzaindiaren or-
dezkari bezala. Dio, gaifiera, patronatoak lendabiziko batzarrea egin duela eta sortua
gelditu dala eta Mario Grande, dekanoa eta bera jarri dituztela arautegiak egiteko;
Orretan Euskaltzaindiaren joera defenditu nahi duela, tokatzen zaion bezela. Euskal-
tzaindiak Mitxelena eta bera izendatu ditu itz egin dezaten zer bidetatik jo dezakean.

Joan dan batzarrean laguntzailleak izendatu ziranean Estornes Lasa sartzea ahaz-
tu zan eta oraingo batzarrean utsune ori zuzentzen da.

Euskaltzainburua izendatzeko botoak artu dird: Lafon, Haritschelhar eta Di-
harce-k Lafitte-ri eman diote poderioa, Barandiaran-ek Irigaray-ri. Orretara, batza-
rrean daudenakin, guztiz ogei boto dird. Onela atera da: Lekuona, 14 boto; Lojen-
dio, 3; Barandiaran, 1; Mitxelena, 1; Villasante, 1; Beraz, Lekuona buru izendatua
gelditu da.

Gero buru ordea izendatzeko eman dira botoak eta Haritschelhar-ek jaso ditu
guztiak.

Gero sekretarioa atera da. San Martin, 16 boto; Irigoyen, 2; Mitxelena, 1;
Arrue, 1. San Martin izendatua gelditu da.

Gero diruzaia. Erkiaga, 18 boto; Labayen, 1; Irigoyen, 1. Erkiaga izendatua
gelditu da.

Gero liburuzaia. Gorostiaga, 11 boto; Irigoyen, 3; Seminario Rojas, 2; Erkia-
ga, 2; Zuriak, 2. Gorostiaga izendatua gelditu da.

Sekretario orde bezala Irigoyen-ek jarraitzen du eta eragilleak ere lengoak: Di-
rassar, Loidi, Oleaga eta Diez de Ulzurrun medikua, bakoitza bere eremuan.

Arautegiak berriztatzea estudia dezaten Lojendio, Arrue eta Oleaga izendatu dira.
Bilbon izango da batzarrea ilbetzean.



BERRIAK ETA GAIl LABURRAK 325

Ambrosio Zatarain Euskaltzaindiko laguntzaillearen aita il da. Gure dolu mifiak
ager bezizkio Ambrosio Zatarain semeari.

Gipuzkoan eztira bukatu oraindik bertsolarien txapelketak eta ortaz izan da
jarduna. Arrue mintzatu da eta erri batzuen izenak aipatu ditu lenbailen egiteko
asmoz.

Oi dan otoitzarekin asi eta bukatu da batzarrea. ,

Euskaitzainburuordea uzlariordea
L. DASSANCE jNSO IRIGOYEN
1967 -1-27

Bilbao, Euskaltzaindiaren etxean, 1967-ko ilbeitzaren 27-an.

Bildu dira: Manuel Lekuona buru, Haritscbelhar buru-ordezko, Arrue,
Dassance, Erkiaga, Gorostiaga, Irigaray, Irigoyen, Lafitte, Larzabal, Sa-
trustegi eta Villasante euskaltzaifiak; eta Altuna, Arkotxa, Arenaza, Aresti,
Azpeitia (Julene), Barandiaran (A. Emiliano), Beobide, Carrasquedo,
Etxaniz, Etxebarria (Juan Anjel), Etxenagusia, Garmendia (Joan), Ge-
refio, Kerexeta, Lizundia, Loidi, Aita Martzel Belokekoa, Merino Urrutia,
Oleaga, Onaindia, Ofatibia, Oregi, Quintana, Sarasola, Ziarsolo, Zubika-
ray, eta Zugazti euskaltzain laguntzailleak, San Martin idazkari dala.

Barandiaran (José Migel), Lojendio, Olaizola eta Zabalak ezin etorria
adierazi dute.

Oitura dan otoitzarekin asi da biltzarra. Leenbizi, Lekuona jaunak,
Euskaltzaindiko buruzagitzaren aulkia artzen duelarik itz berezi batsuek
esan ditu batzarkideentzat, bere izendatzeagaitik eskerrak emanaz, eta
Euskaltzaindiaren zer-egifiari buruz zerbait esanaz. Euskaltzaindiak bi
zeregin dituala esan zuan: ikaskuntzakoa, eta babesle edo aldezlea. Eus-
kerak ere, bere aldetik, bi auzi dituala: bizi izatea, ta garbi izatea.
Euskaltzaindiak, Euskeraren biziari lagunduko dio, bere zati aldezlearen
bidez batez ere: Jagundu; bafian egin, erriak egin bear du, guztiok egin
bear dugu: garbi edo mordollo, egin. Egiten degun arte, Euskera biziko da.

Euskaltzaindiak, bere lkaskuntzako Zatiaren bidez, Euskera garbitzen
eta Euskerari txukun iraunerazten jardungo du. Bi arazo oiek ondo bereizi
bearra dago, ifiork amets-egin ez dezan, Euskalerrian Euskaltzaindi bat
izan ezkero, beste gabe, Euskera biziko dala. Euskerari buruz, guztiok
degu geren al-deguntxoa egin bearra.

Abenduko biltzarreko agiria irakurri da. Ontzak artzen da, baifa
berari buruz, Arestik eskaturik, Montzonen kartaz jardun da eta azke-
nez erabagi da idazlariak adiskide gisa, ofizialki jakifia, kartaz ager-
pen bat egiteko erabagia artu da, adierazteko asmurik oberenakin izen-
datu genuela Euskaltzain laguntzaille.



